
ՀՀ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի  N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ

	1․ՀՀ ֆինանսների նախարարություն
	16.04 .2026թ․

	
	N 01/9-1/9835-2026


	Ձեր 31.03.2026թ. N ԴԽ/23.1/12227-2026 գրությամբ ներկայացված ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է 1049 ծրագրի «21001. Պետական նշանակության ավտոճանապարհների հիմնանորոգում» և «21002. Տրանսպորտային օբյեկտների հիմնանորոգում» միջոցառումների գծով ՀՀ կառավարության ներքո նախատեսված չբաշխված միջոցներից 14,358.3 մլն դրամ (համապատասխանաբար 14,148.3 մլն դրամ և 210.0 մլն դրամ) հատկացնել 46 ճանապարհների և 9 տրանսպորտային օբյեկտների (այսուհետ՝ օբյեկտներ) հիմնանորոգման, 1 օբյեկտի կառուցման աշխատանքների, 3 օբյեկտների նախագծա-նախահաշվային փաստաթղթերի և դրանց փորձաքննության ծառայությունների ձեռքբերման համար, «21020. Միջպետական և հանրապետական նշանակության ավտոճանապարհների միջին նորոգում» միջոցառման գծով՝ 142.2 մլն դրամ հատկացնել 2 օբյեկտի միջին նորոգման աշխատանքների կատարման համար, հայտնում ենք հետևյալը.
1.	1049 ծրագրի 21001 միջոցառման շրջանակներում նախատեսվող 3 օբյեկտների նախագծա-նախահաշվային փաստաթղթերի և դրանց փորձաքննության ծառայությունների ձեռքբերման մասով առաջարկում ենք Նախագծի հիմնավորումներում անդրադարձ կատարել այդ օբյեկտների ընտրության չափորոշիչներին և առաջնահերթության հիմքում ընկած ենթադրություններին՝ ՏԿԵ նախարարի 07.03.2025թ. N 15-Լ հրամանով հաստատված ՀՀ ընդհանուր օգտագործման պետական ավտոմոբիլային ճանապարհների զարգացմանն ուղղված ծրագրերի և դրանց ֆինանսավորման առաջնահերթությունների կարգի պահանջներին համաձայն:

















Ընդ որում նշված օբյեկտների ցանկում ներառված՝ Ուրցաձորից դեպի Մարտունի տանող ավտոճանապարհի կառուցման աշխատանքների նախահաշվային արժեքը գերազանցում է 1.0 մլրդ դրամը, հետևաբար ճանապարհի կառուցումը ենթակա է քննարկման ՀՀ կառավարության 09.02.2023թ. N 175-Ն որոշմամբ հաստատված Հանրային ներդրումային ծրագրերի վերհանման, մշակման, գնահատման և առաջնահերթությունների որոշման կարգի պահանջներին համապատասխան:

	












Ընդունվել է ի գիտություն։
Լիազոր մարմնինն իր իրավասության սահմաններում իրականացված հետազոտության արդյունքների հիման վրա կատարված տնտեսագիտական վերլուծության արդյունքում որոշում է վերականգնման ենթակա ճանապարհահատվածների առաջնահերթությունը, վերականգնման եղանակը և ներառում տարբեր ծրագրերում: 
     Բացի այդ, «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից ելնելով  անհրաժեշտ է ունենալ շուրջ 500կմ ընդհանուր երկարությամբ վերանորոգված ճանապարհ։ 
Հաշվի առնելով որոշման նախագծում ներառված ճանապարհահատվածների և տրանսպորտային օբյեկտների վատ վիճակը, ինչի հետևանքով չի ապահովվում երթևեկության անվտանգությունը ու հարմարավետությունը, ուստի շուտափույթ միջոցներ ձեռնարկելու և 2026 թվականին շինարարական աշխատանքներ կազմակերպելու համար անհրաժեշտ է ձեռք բերել ՀՀ օրենսդրությամբ սահմանված կարգով փորձաքննություն անցած նախագծանախահաշվային փաստաթղթեր։ Այդ կապակցությամբ ներկայացված նախագծով առաջարկվում է ֆինանսական միջոցներ հատկացնել շինարարական աշխատանքների նախագծանախահաշվային փաստաթղթեր ձեռք բերելու համար։
Իսկ ինչ վերաբերում է ՀՀ ՏԿԵ նախարարի վերոհիշյալ հրամանին, ապա հաշվի առնելով դրա կիրառման համար անհրաժեշտ նախապատրաստական աշխատանքների ծավալը, ՀՀ ՏԿԵ նախարարի 04․03․2026թ․ թիվ 14-Լ հրամանով 2026 թվականը փոխարինվել է 2027 թվականով։

 

Ընդունվել է ի գիտություն։
Նշված ճանապարհի կառուցումը նախագծում ներառվել է ՀՀ վարչապետի հանձնարարությամբ և նախագծով ֆինանսական միջոցներ են նախատեսվում տվյալ ճանապարհի նախագծանախահաշվային փաստաթղթերի պատրաստման համար՝ չվճարված 30 տոկոսի (ԳՉԾ) համար (70 տոկոս գումարը արդեն իսկ վճարված է): Նախագծանախահաշվային փաստաթղթերն ընդունվելուց հետո կքննարկվի տվյալ ճանապարհի շինարարությունը  ՀՀ կառավարության 09.02.2023թ. N 175-Ն որոշմամբ հաստատված կարգի դրույթներին համապատասխան իրականացնելու հարցը։

	2.	Նախագծով 1049 ծրագրի 21001 միջոցառման մարզային նշանակության ճանապարհների ներքո նախատեսված օբյեկտների ցանկում ներառված են ճանապարհներ, որոնք կառավարության 13.02.2014թ. N 265-Ն որոշման (այսուհետ՝ Որոշում) հավելվածով հաստատված անվանացանկում հանդիսանում են համայնքային նշանակության  ճանապարհներ (մարզային նշանակության ավտոճանապարհներ չեն), ուստի առաջարկում ենք տրամադրել հիմնավորումներ ներքոհիշյալ օբյեկտները Նախագծով նախատեսելու նպատակահարմարության վերաբերյալ.
-	/Տ-1-21/(Եղիպատրուշ բնակավայր) ճանապարհից դեպի «Մայլեռ» լեռնային հանգստավայր տանող 3 կմ երկարությամբ և 8 մետր լայնությամբ երթևեկելի մասով ասֆալտապատ ավտոճանապարհի կառուցում,
-	Զարինջա-Ձիթհանքով ավտոճանապարհի 4.3 կմ երկարությամբ հատվածի հիմնանորոգում,
-	ՀՀ Գեղարքունիքի մարզի Մարտունի համայնքի Մարտունի քաղաքի Երևանյան և Մյասնիկյան փողոցների ասֆալտապատում,
-	Վանաձոր քաղաքային համայնքի Մոսկովյան փողոցի հիմնանորոգում,
-	Ուրցաձորից դեպի Մարտունի տանող ավտոճանապարհի կառուցում (հիմնավորմամբ ակնհայտ չէ, որ կառուցվող ճանապարհը ներառվելու է որպես մարզային նշանակության ավտոմոբիլային ճանապարհ):
	













Ընդունվել է ի գիտություն։
      Հայտնում ենք, որ նշված ճանապարհները նոր են կառուցվում, հետևաբար դրանք ներառված չէ ՀՀ կառավարության 13.02.2014թ. N 265-Ն որոշման հավելվածով հաստատված անվանացանկում, ուստի դրա նշանակության (հանրապետական, տեղական կամ համայնքային) հարցը կքննարկվի ճանապարհի շինարարությունն ավարտելուց հետո։ Նշված ճանապարհի կառուցումը  բխում է ՀՀ կառավարության 13․04․2023թ․ թիվ 535-Ա որոշմամբ հաստատված Հայաստանի Հանրապետության Արագածոտնի մարզի Ապարան համայնքի Եղիպատրուշ բնակավայրի «Մայլեռ» հանգստավայրի ասֆալտապատ ավտոճանապարհի կառուցման ծրագրից և ՀՀ կառավարության մի շարք որոշումներով (24․08․2023թ․ թիվ 1446-Ն, 15․02․2024թ․ թիվ 225-Ն, 21․08․2025թ․ թիվ 1183-Ն) արդեն իսկ ֆինանսական միջոցներ են հատկացվել ճանապարհի նախագծման, նախագծի փորձաքննության, շինարարության, շինարարության նկատմամբ տեխնիկական և հեղինակային հսկողության իրականացման համար, իսկ Ներկայացված նախագծով ֆինանսական միջոցներ են հատկացվում շինարարական աշխատանքները 2026 թվականին ավարտին հասցնելու համար։  
Նշված ճանապարհահատվածների հիմնանորոգման, կառուցման համար ֆինանսական միջոցների հատկացումը կրում է շարունակական բնույթ, քանի որ դրանց նախագծման, նախագծերի փորձաքննության, շինարարության մի մասի, շինարարության նկատմամբ տեխնիկական և հեղինակային հսկողության իրականացման համար ՀՀ կառավարության  մի շարք որոշումներով արդեն իսկ հատկացվել են ֆինանսական միջոցներ (ՀՀ կառավարության 02․11․2023թ․ թիվ 1907-Ն, 15․02․2024թ․ թիվ 225-Ն, 05․06․2025թ․ թիվ 727-Ն որոշումներ) 
 (ՀՀ կառավարության 27․11․2025թ․ թիվ 1692-Ն որոշում)
(ՀՀ կառավարության 13․01․2022թ․ թիվ 43-Ն, 13․05․2022թ․ թիվ 683-Ն, 29․06․2023թ․ թիվ 1080-Ն, 05․06․2025թ․ թիվ 727-Ն որոշումներ)
(ՀՀ կառավարության 02․11․2023թ․ թիվ 1907-Ն, 15․02․2024թ․ թիվ 225-Ն, 27․11․2025թ․ թիվ 1692-Ն որոշումներ):
Նշենք, որ.
-	/Տ-1-21/(Եղիպատրուշ բնակավայր) ճանապարհից դեպի «Մայլեռ» լեռնային հանգստավայր տանող 3 կմ երկարությամբ և 8 մետր լայնությամբ երթևեկելի մասով ասֆալտապատ ավտոճանապարհի կառուցման աշխատանքների շուրջ 87.5 տոկոսը փաստացի կատարված, ընդունված և վճարված է։
-	Զարինջա-Ձիթհանքով ավտոճանապարհի 4.3 կմ երկարությամբ հատվածի հիմնանորոգման աշխատանքների շուրջ 87.5 տոկոսը փաստացի կատարված, ընդունված և վճարված է։
-	Վանաձոր քաղաքային համայնքի Մոսկովյան փողոցի հիմնանորոգման աշխատանքների 100 տոկոսը փաստացի կատարված, ընդունված և վճարված է և սույն որոշմամբ նախատեսվել է ֆինանսական միջոցներ են հատկացնել պայմանագրի 5 տոկոսի (ԳՉԾ) վճարման համար:
-	Ուրցաձորից դեպի Մարտունի տանող ավտոճանապարհի կառուցման համար անհրաժեշտ նախագծանախահաշվային փաստաթղթերի ձեռքբերման ծառայությունները մատուցվել և ընդունվել են:

	3.	Հ-36, /Մ-4/ (Իջևան) - Նավուր - Բերդ - Այգեպար հանրապետական նշանակության ավտոճանապարհի կմ5+600 - կմ42+100 հատվածի հիմնանորոգման աշխատանքների հաստատված նախահաշիվը և փորձաքննության դրական եզրակացությունը տրված է ավտոճանապարհի կմ 5+600-կմ 40+606 հատվածի համար: 
Մինչդեռ ներկայացված փաստաթղթերում բացակայում է կմ 40+606-կմ 42+100 հատվածի հիմնանորոգման աշխատանքների օրենսդրությամբ սահմանված կարգով հաստատված նախահաշիվը և փորձաքննության դրական եզրակացությունը:
	         Ընդունվել է ի գիտություն։
         Նշված ճանապարհահատվածը մինչև հիմնանորոգման ծրագրում ներառելը եղել է գրունտային և մասամբ անանցանելի ճանապարհ և որպես հիմնանորոգման կմ-ային տեղամաս նշվել է կմ5+600 - կմ42+100 հատվածը, սակայն նախագծման փուլում գործիքային չափագրման արդյունքում պարզվել է, որ առաջնահերթ հիմնանորոգման կարիք ունեցող տեղամասի երկարությունը կազմում է 35.006 կմ՝ 36.5 կմ-ի փոխարեն, հետևաբար  նախագծվող տեղամասի վերջնամասը նշվել է կմ40+606, որը կմ-ային առումով տեղակապումը տրվել է կմ42+100(կմ40+606) ձևով: Արդյունքում  նախագիծը փաստացի մշակվել, նախահաշիվը և փորձաքննության դրական եզրակացությունը տրվել է կմ5+600 - կմ40+606 համար ու շինարարական աշխատանքները իրականացվում են կմ5+600 - կմ40+606 հատվածում: 
Նշենք, որ Հ-36, /Մ-4/ (Իջևան) - Նավուր - Բերդ - Այգեպար հանրապետական նշանակության ավտոճանապարհի կմ 42+100 (40+606) - կմ51+900 և կմ51+900 - կմ56+460 հատվածների հիմնանորոգման համար 2025-2026թթ-ին ձեռք են բերվել նախագծանախահաշվային փաստաթղթեր և 42+100(40+606) - կմ56+460 հիմնանորոգման աշխատանքերը նախատեսվում է սկսել 2026թ-ին:



	4. Տ-1-6, /Մ-1/ Ուջան-/Մ-1/ տեղական նշանակության ավտոճանապարհի կմ0+650- կմ3+700 հատվածի, Տ-2-18,/Հ-8/ (Մրգավետ) - Մ-2 մարզային նշանակության ավտոճանապարհի կմ 0+000-կմ 1+200 հատվածի, Տ-2-21,Հ-8 /Մրգավետ/ - Արևշատ (Տ-2-25) մարզային նշանակության ավտոճանապարհի կմ 4+000-կմ 6+400 հատվածի, Տ-2-35, /Տ-2-32/ (Վերին Արտաշատ) - Այգեպատ (Տ-2-42)  մարզային նշանակության ավտոճանապարհի կմ0+000-կմ4+300 հատվածի հիմնանորոգման աշխատանքների համար օրենսդրությամբ սահմանված կարգով հաստատված նախահաշիվները և փորձաքննության դրական եզրակացությունները բացակայում են:
	Ընդունվել է
Պահանջվող փաստաթղթերը կցվել են։

	5.	Մ-8, Վանաձոր (Մ-6 հատման կետ) - Դիլիջան միջպետական նշանակության ավտոճանապարհի կմ40+000 - կմ42+000 հատվածի երկարությունը չի համապատասխանում Որոշման հավելվածով հաստատված անվանացանկում նշված ճանապարհահատվածի երկարությանը (անվանացանկի երկարությունից ավել է ներկայացված):
	         Ընդունվել է ի գիտություն։
         Նշված ճանապարհի կառուցման գնման պահանջի ծագման ժամանակ ՀՀ կառավարության 13.02.2014թ. N 265-Ն որոշմամբ հաստատված ավտոմոբիլային ճանապարհների անվանացանկի մեծածավալ փոփոխություններ դեռևս կատարված չեն եղել, դրանք կատարվել են 30․11․2023թ․ թիվ 2074-Ն որոշմամբ (ուժի մեջ է մտել 01․01․2024թ․-ից)։ Նշենք, որ նախկինում Մ-8, Վանաձոր (Մ-6 հատման կետ) - Դիլիջան միջպետական նշանակության ավտոճանապարհի ընդհանուր երկարությունը կազմել է 42 կմ, իսկ վերոնշյալ որոշումը ուժի մեջ մտնելուց հետո ավտոճանապարհի ընդհանուր երկարությունը կազմել է 37.9 կմ, քանի ճանապարհի սկզբնամասում (Վանաձորի մեջ) ծրագծի փոփոխություն է կատարվել, ինչի արդյունքում  Մ-8, Վանաձոր (Մ-6 հատման կետ) - Դիլիջան միջպետական նշանակության ավտոճանապարհի կմ40+000 - կմ42+000 հատվածը  համապատասխանում է ներկայիս Մ-8, Վանաձոր (Մ-6 հատման կետ) - Դիլիջան միջպետական նշանակության ավտոճանապարհի կմ35+900 – կմ37+900 հատվածին։
Հարկ ենք համարում նշել, որ հիշյալ ճանապարհահատվածի նախագծանախահաշվային փաստաթղթերի մշակման, դրանց փորձաքննության և հիմնանորոգման աշխատանքների համար ՀՀ կառավարության 16․02․2023թ․ թիվ 211-Ն և 14․03․2024թ․ թիվ 367-Ն որոշումներով հատկացվել են համապատասխան ֆինանսական միջոցներ: Արդյունքում ձեռք են բերվել նախագծանախահաշվային փաստաթղթեր,  այնուհետև շինարարական աշխատանքներ, իսկ հիմնանորոգման աշխատանքների 100 տոկոսը փաստացի կատարվել, ընդունվել և վճարվել է 2024թ-ին: Սույն որոշմամբ նախատեսվել է ֆինանսական միջոցներ հատկացնել պայմանագրի 5 տոկոսի (ԳՉԾ) վճարման համար:

	6.	/Տ-1-21/(Եղիպատրուշ բնակավայր) ճանապարհից դեպի «Մայլեռ» լեռնային հանգստավայր տանող 3 կմ երկարությամբ և 8 մետր լայնությամբ երթևեկելի մասով ասֆալտապատ ավտոճանապարհի անվանումը չի համապատասխանում Որոշման հավելվածով հաստատված անվանացանկում նշված անվանմանը:
	       Ընդունվել է ի գիտություն։
       Նշված ճանապարհը նոր կառուցվող ավտոճանապարհ է և դեռևս ՀՀ կառավարության 13.02.2014թ. N 265-Ն որոշմամբ հաստատված ավտոմոբիլային ճանապարհների անվանացանկում ներառված չէ, ուստի անվանում, պայմանանիշ չունի և դրա կառուցումից հետո միայն վերջինիս կտրամադրվի հստակ անվանում, շինարարական նորմերին համապատասխան կորոշվի նշանակությունը և այն կներառվի ՀՀ կառավարության 13․02․2014թ․ թիվ 256-Ն որոշմամբ հաստատված համապատասխան ցանկում։ 


	7.	Նախագծով նախատեսվում է ֆինանսական միջոցներ հատկացնել՝
- 23.07.2024թ․ կնքված թիվ ՏԿԵՆ-ԲՄԱՇՁԲ-2024/19Շ պայմանագրի շրջանակներում՝ 35,800,100 դրամ աշխատանքների ընթացքում ի հայտ եկած լրացուցիչ աշխատանքների իրականացման (որոնք չեն գերազանցում պայմանագրի գնի 10 տոկոսը) և 44,793,124 դրամ որպես ԳՉԾ՝ պայմանագրի շրջանակներում իրականացված աշխատանքների 5 տոկոսի վճարման համար: Ընդ որում՝ նշվում է, լրացուցիչ աշխատանքների կատարման անհրաժեշտությամբ պայմանավորված կապալառուն հնարավորություն չի ունեցել ամբողջությամբ ավարտելու ի սկզբանե պայմանագրով նախատեսված աշխատանքները և այդ աշխատանքները տեխնոլոգիական հերթականության առումով պետք է իրականացվի լրացուցիչ աշխատանքների կատարումից հետո: Նշենք, որ հիշյալ փաստաթղթում բացահայտված չէ լրացուցիչ աշխատանքները կատարված լինելու հանգամանքը:
Այս կապակցությամբ հայտնում ենք, որ ՀՀ կառավարության 04.05.2017թ. թիվ 526-Ն որոշմամբ հաստատված կարգի 56-րդ կետի 2-րդ ենթակետի համաձայն՝ պայմանագրով նախատեսված աշխատանքների ծավալները (պայմանագրի գնի մինչև 10 տոկոսի չափով) կարող են ավելանալ միայն պայմանագրով աշխատանքի կատարման համար սահմանված ժամկետում:
Ելնելով վերոգրյալից և հաշվի առնելով, որ նշված պայմանագրով աշխատանքների կատարման ժամկետը լրացել է 21.10.2025թ., ուստի լրացուցիչ աշխատանքները նույն պայմանագրի շրջանակներում ձեռք բերելու համար անհրաժեշտ է նախագծում ներառել դրույթ՝ ՀՀ կառավարության թույլտվությունը ստանալու վերաբերյալ: Իսկ եթե լրացուցիչ աշխատանքներն արդեն կատարված են, ապա անհրաժեշտ է դրա մասին նշում կատարել հիմնավորող փաստաթղթում: 

 - որպես գնում չհանդիսացող ծախս՝ թվով 17 (որից 14-ը կնքվել է շինարարական աշխատանքների, իսկ 3-ը՝ նախագծային փաստաթղթերի մշակման ծառայությունների ձեռք բերման նպատակով) պայմանագրերի  շրջանակում վճարում իրականացնելու համար: 
 Այս կապակցությամբ հայտնում ենք, որ դիրքորոշում չենք կարող ներկայացնել աշխատանքները  և ծառայություններն ընդունված լինելու հանգամանքի վերաբերյալ, հաշվի առնելով, որ էլեկտրոնային գնումների համակարգում առկա չեն հանձնման-ընդունման արձանագրություններ: ՀՀ կառավարության 04.05.2017թ. թիվ 526-Ն որոշմամբ հաստատված կարգի 110-րդ կետի համաձայն՝ էլեկտրոնային եղանակով իրականացվող գնումների դեպքում պայմանագրի կատարման արդյունքի ընդունման հետ կապված գործողություններն իրականացվում են էլեկտրոնային գնումների համակարգի միջոցով:
	Ընդունվել է։ 
Լրացուցիչ ծավալի և տեխնոլոգիական հերթականությամբ պայմանավորված չկատարված աշխատանքների համար ֆինանսական միջոցներ նախատեսելու անհրաժեշտության և կատարման ժամկետի մասով հիմնավորումը լրամշակվել է։





































Ընդունվել է։
Նախագիծը լրացվել է նոր կետով, համաձայն որի թույլատրվում է ՀՀ ՏԿԵ նախարարությանը ավարտված աշխատանքների կատարման արդյունքներն ընդունել՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 110-րդ կետի պահանջները:  

	8.	Նախագծի հավելված 6-ում 1049 ծրագրի 21002 միջոցառման  մասով «ՄԱՍ II. ԱՇԽԱՏԱՆՔՆԵՐ» բաժնում ներառված՝
- 45231172 ԳՄԱ կոդի հերթական համարը նշելու անհրաժեշտությունը բացակայում է,
- 45231177 ԳՄԱ կոդերի փոխարեն անհրաժեշտ է նշել 45221117:
Միաժամանակ խմբագրական առումով առաջարկում ենք Նախագծի հավելվածներում 1049 ծրագրի «21020. Միջպետական և հանրապետական նշանակության ավտոճանապարհների միջին նորոգում» միջոցառման անվանումը փոխարինել «Պետական նշանակության ավտոճանապարհների միջին նորոգում» անվանումով (հիմք ընդունելով ՀՀ կառավարության 07.04.2026թ. N 448-Ն որոշմամբ փոփոխված ձևակերպումը):
	
Ընդունվել է մասնակի,
- 45231177 ԳՄԱ կոդերի փոխարեն չէր կարող նշվել 45221117 ԳՄԱ կոդեր, քանի որ վերջինը հանդիսանում է կամուրջների վերանորոգման շինարարական աշխատանքների ԳՄԱ կոդ և  մեր կողմից ձեռքբերվող գնման առարկաները չեն հանդիսանում կամուրջներ։


-Ընդունվել է,
 կատարվել է անհրաժեշտ փոփոխությունը։



